
Мугъесыз: ортчемзэ тодэ ваен; кылтирлыксэс волятон; удмурт литературалы гажан мылкыд пычатон.
Уроклэн мынэмез.

Дышетись:

Вамыштоно ке - мед кылез пытьы,

Вазиськоно ке – мед кылез куара.

- Кинлэн та гожтэм чуръесыз? Кызьы соосты валано? Кызьы герзаны луоз та кылбур чуръесты туннэ чошатсконэн? Таин валче кыче ужпумъес пуктомы азямы?

Озьыен, азьлань. Кутскиськом КВН-мес. Мон сизисько тиледлы вормонъес.


1-ти конкурс.

Кинъес, кинъес лыктиллям,

Маар малпаса вуиллям,

Кыче меда мылкыдзы?     (Кыл сетиське командаослы)


2-ти конкурс. «Тодиськоды-а авторъесты?»

Условиез: куинь валэктон луоз. Нырысети валэктонысен тодиды ке – куинь очко, кыкети валэктонысен – кык очко, куинетиысен – 1 очко.

а) Быдзым Отечественной войнаын ожмаськиз, Смоленск областьын быриз;
б) литературае одиг произведениеныз кылиз;

в) «Улэм потэ» роман гожтиз.         (П. Блинов)

а) псевдоним басьтиз гурт нимызъя;

б) «басняослэн песятайзы» шуыса лыдъяське;

в) «Осотовецъес» поэма гожтиз.       (А. Лужанин)

а) Пугачев сярысь произведение гожтиз;
б) вордиськиз Можга еросысь Акаршур гуртын;

в) «Гаян» романлэн авторез.                                       (М. Коновалов)

а) Чупчи палъесты кырзась учы, калык писдтель;
б) кырзанъесыз понна гинэ но «калык поэт»  шуыны луысал;

в) «Яратон ке овол» пьесалэн авторез.                             (С. Широбоков)
а) гурт улонэз тужгес но усто суредась писатель;

б) вордиськиз Можга еросысь  Бия гуртын, пичиысь сирота

кылемын;

в) «Лудзи шур дурын» дилогилэн авторез;   (Т. Архипов.)
а) дышетись, тодосчи, кылбурчи;

б) Вань улонэз герзаськемын Удмурт пединститутэн, кивалтиз

литературно-творческой  кружокен;

в) «Вамыштоно ке мед кылез пытьы» кылбур гожтиз;   (Д. Яшин)
а) Татарстанысь  Вандэмо  (Монашево) гуртэз данъясь;

б) 3 аресысен атайтэк кыле, нош 12 аресысен анайтэк;

в)»Кырзан улоз» поэма гожтиз;     (М.Петров.)

3-ти  конкурс.  «Лушкем веран».
Командаос валэкто ортчем произведениослэсь нимъессэс:

«Улэм потэ», «Яратон ке овол».

4-ти конкурс. «Кинлэн та кылъесыз?»

а) …кызьы монэ пыкылыны дисьтиськод, мон улытозям вал кадь  ужасько;
б) …ой, инмаре, инмаре, та эмеспиен сэрен дуннелэсь председательессэ но адзод , око;

в) …уть ма! Тон аслэсьтыд сукмандэ сет, тэйесыд мед зонгыралозы. Эшшо кузеяське! Тон кин?
г) … Бен мын, Пие, мын! Кыл медаз усь йырам. Медаз сут пыдме вордиськем музъеммы.

д) «Меми, вордиськем яратон мемие! Секыт, туж секыт кайгуэд, тодисько.»

5-ти конкурс. «Вераськисьтэм кино».

Тодоно, кыче произведениысь геройес вуиллям асьме доры? Командаослы произведениосысь люкетъесты веросъесын, одиг кыл но вератэк возьматоно.

а) Шудись муртъес: Деми но чорыгась.

Деми, калыктэм азез утчаса, одиг чорыгась пересь доры вуиз. Пуксиз со ярдуре но чус мылкыдын пересьлэн чорыгамез шоры учке. Пересьлэн сюлмыз шугомыны одъяз. «Ма кулэ меда та адямилы, малы со татчы лыктиз?» - малпа пересь. Вань вылтырызъя чорыгась шодэ ни, та адями умой мурт овол шуыса. Соин ик шомыны мытэ. «Кин тодэ таче адямилэсь, кутоз но Шуре бекмыльтоз, мазэ-о солэсь басьтод» малпаса, уродъессэ учкылэ.
- Ма муг усиз ай таче шулдыр куазен, нылъесын калгытэк, татчы лыктыны, пияше?

- Шуре тэтчыны лыкти!

- Ма шуид?

- Шуре тэтчо, шуисько.

- Ой, инмаре, олома кулэтэм эн вераськы, ма утчаны али Шуре тэтчод?
- Нош татын ма утчаса улом?

- Ма тыныд уг тырмы, вера ай? Улыны уд быгатиськы, дыр, Пие, улыны. Улыны быгатон понна мылысь-кыдысь ужаны кулэ.

- Нокинэ но овол мынам, пересь, огнам мон та югыт дунне вылын.

- Али Тани гуртэ бертэм потэ вал, копейка но коньдон овол.

- Нош коня тыныд коньдон кулэ бертыны?

- Уг тодиськы?

- Ме тыныд куамын манет. Урод малпаськонъестэ гинэ кушты. Ул, пие, ул…

б) Шудись муртъес: Маланья но Ипполит.

Маланья. Характеристика гожтыны уд быгатиськы. Феняез кемалась келяно вал ни. А то нылме Вань урод сямъеслы дышетозы. Мон тонэ саникен жуто. Мед куасьмод…

Ипполит. (выж пала чигнаса) Буйгатскы Малаш, чида…

М. Чигиз ни чиданэ, бышкалто!..

(Ипполит выж перилаен чош шуре усе, бумагаосыз пазьгисько.)
И. Кошко бумагаосы. Бырисько! Бр-р-р!
М. (кышкаса) Полик, кытчы тон? Берытскы!..

И. Бр-р-р, Малаш, вай шача!.. Выйыисько ни. Вань бухгалтерия кошке…

М. Ипполит, эн выйы!.. Кинлы монэ кельтиськод…

И. Малаш, вай кидэ!

М. (выж вылэ пыдесъяське). Эшшо ке Ки тыныд, котмем курег! (Сильсьортиз кутыса, Ипполитэзвыж вылэ жутэ)

И. Кыче тон мынам кужмо, монэ мамыкез кадь жутид!
6-ти конкурс. Кыче произведениысь та чуръес?

1. Шулдыр угось возь выл, кырзамед потытэк но кырзалод.

2. Эн вунэты та эшъесыз, юнгес куашеты, Чупчи.

3. Киостэ одно чошатысал мон…

4. Пужым пуэн одиг дыре                                                                                                         
Ньылпу шедиз жуась гуре.
5. Кол, поэт! Кырзанэд солдатэн чош бертиз вормисен.
6. Палдурес улонмы, азьвылзэ ыштыса, уг, уг лу юн писпу выжытэк.

7. Кырзанзэ, егит шудзэ соку со сетиз тынад улонэныд.

7-ти конкурс. Зеч луэ, удмурт литературая урокъес! 
Отрицательной геройлы дэмлан гожтоно – кылбур сизен яке текст.
Йылпумъян.
